СТЕНОГРАФСКИ БЕЛЕШКИ

од 67-та седница  на Собранието на Република Македонија, одржана на 10 јули 2013 година

Седницата се одржа во Собранинето на Република Македонија, сала 1, со почеток во 11,25 часот. 

Седницата ја отвори и на неа претседаваше господин Трајко Вељаноски, претседател на Собранието на Република Македонија. 

Трајко Вељаноски: Дами и господа пратеници,

Ја отворам 67-та седница на Собранието на Република Македонија.
Пратениците: Иван Стоиљковиќ, Илија Димовски, Ристо Манчев, Павле Саздов, Мендух Тачи,  Тито Петковски, Соња Мираковска, Ермира Мехмети, Али Ахмети, Рафет Муминовиќ, Самка Ибраимовски, Горан Минчев, Весна Бендевска, Дивна Јофковска Ефтимовска, Јани Макрадули, Емилијан Станковиќ, Фиат Цаноски, Ивон Величковски, Мевмет Џемајловски, Ленче Николовска, Светлана Мазгаловска Вучетиќ, Ана Павловска Данева ме известија дека се спречени да присуствуваат на седницата.
За седницата известени и поканети се Претседателот на Република Македонија, претседателот на Владата на Република Македонија, членови на Владата на Република Македонија.
Владата на Република Македонија предлага по итна постапка да се донесе Законот за изменување на Законот за тутун и тутунски производи.
Предлогот на законот по итна постапка ви е доставен.

Го молам претставникот на Владата да ја образложи оправданоста предлогот на законот да се донесе по итна постапка.

Има збор  заменикот министер за земјоделство, шумарство и водостопанство, повелете.
Зоран Коњановски: Благодарам господине претседател.
Со оглед на тоа дека не се работи за обемен и сложен закон, односно за обемна и сложена измена, се предлага согласно член 167 од Деловникот на Собранието на Република Македонија да се разгледа Предлогот на закон и да се донесе по итна постапка заради усогласување со Предлог законот за изменување и дополнување на Законот за акцизи во поглед на примената на истите, а со цел да се спречи одредено нарушување во стопанството кое би произлегло од неусогласеноста помеѓу промените во тие два закона. Благодарам. 

Трајко Вељаноски: Благодарам. 
Предлогот на Владата по итна постапка да се донесе Законот за изменување на Законот за тутун и тутунски производи го ставам на гласање.
Ве повикувам да гласаме.

Благодарам.

Вкупно гласаа 55 пратеници. Од нив за предлогот гласаа 55, воздржани нема, против нема.
Молам службите да утврдат точен број на присутни пратеници во салата.

Во салата има присутно 60 пратеника, не е полноважно гласањето.

Ги повикувам пратениците да влезат во салата за да преминеме на гласање.

Во салата има 62 пратеника, може полноважно да се гласа.

Предлогот на Владата по итна постапка да се донесе Законот за изменување на Законот за тутун и тутунски производи го ставам на гласање.
Ве повикувам да гласаме.

Благодарам.

Вкупно гласаа 57 пратеници. Од нив за предлогот гласаа сите 57, воздржани нема, против нема.
Во салата има присутно 63 пратеника.
Констатирам дека Предлогот на Владата е усвоен.

Врз основа на член 168 став 2 од Деловникот на Собранието, предлагам Собранието да ги  задолжи Комисијата за земјоделство, шумарство и водостопанство, како матично работно тело и Законодавно-правната комисија да расправаат по Предлогот на законот.
Предлогот го ставам на гласање.

Ве повикувам да гласаме.

Вкупно гласаа 58 пратеници. Од нив за предлогот гласаа  сите 58, воздржани нема, против нема.
Констатирам дека Собранието го усвои Предлогот и ги задолжи Комисијата за земјоделство, шумарство и водостопанство, како матично работно тело и Законодавно-правната комисија да расправаат по Предлогот на законот за изменување на Законот за тутун и тутунски производи по итна постапка.
За денешната седница го предлагам следниот дневен ред:

1. Законот за изменување на Законот за тутун и тутунски производи, по итна постапка.
Дали има некој предлог за изменување и дополнување на предложениот дневен ред?

Ги повикувам пратениците кои имаат предлози за изменување и дополнување на дневниот ред да се пријават за збор.

Бидејќи нема, предложениот дневен ред го ставам на гласање.
Ве повикувам да гласаме.

Вкупно гласаа 58 пратеници. Од нив за гласаа сите 58, воздржани нема, против нема.

Во салата има присутно 64 пратеника.

Констатирам дека е усвоен предложениот дневен ред.
Пред да преминеме на расправа по точките од дневниот ред, Ве потсетувам дека согласно член 80 ставови 2 и 3 од Деловникот на Собранието пратениците се пријавуваат за збор во рок од една минута по отворањето на претресот.

Предлагачот и координаторите на пратеничките групи можат да се пријават за збор и во текот на претресот.

Листата на пратениците не може да се менува и дополнува во текот на претресот.

Листата на пратениците не може да се менува и дополнува во текот на претресот, по исклучок согласно 10 од Деловникот за изменување и дополнување на Деловникот на Собранието пратениците кои во една минута по отворањето на претресот се спречени да се пријавуваат за збор, поради присуство на седници на работните тела или делегациите на Собранието чии членови се тие, имаат право за збор од моментот кога присуствуваат на седницата на Собрание до колку претресот по точката на дневниот ред сеуште трае. 

Едновремено, Ве известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори, го губи правото на збор за претресот за кој се пријавил и не може повторно да се пријави за истиот претрес.

Согласно член 86 од Деловникот на Собранието пратеникот во текот на претресот може да говори само еднаш во траење од 10 минути, известителот на матичното работно тело и на Законодавно-правната комисија 10 минути, координаторот на пратеничката група и предлагачот, може да говорат повеќе пати, но не повеќе од 15 минути вкупно.
Минуваме на точка 1 -  Предлог на закон за изменување на Законот за тутун и тутунски производи, по итна постапка - второ и трето читање

Овој Предлог на закон ќе го разгледаме штом се создадат деловнички можности, односно штом Комисијата за земјоделство, шумарство и водостопанство и Законодавно-правната комисија  го разгледаат законот.

Ја прекинувам седницата, продолжуваме во 13,30 часот со надеж дека матичната комисија и Законодавно-правната комисија  ќе завршат.

Продолжуваме во 13,30 часот.

(По паузата седницата продолжи со работа во 13,32 часот)

Трајко Вељаноски: Продолжуваме со работа.

Tочка 1 - Предлог закон за изменување на Законот за тутун и тутунски производи по итна постапка, второ и трето читање
Извештаите на Комисијата за земјоделство, шумарство и водостопанство, како матично работно тело и Законодавно правна комисија на Собранието на Република Македонија  ви се доставени односно поделени

Комисијата за земјоделство, шумарство и водостопанство како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по Предлогот на  законот да се пријават за збор.

Благодарам. 

Бидејќи нема пријавени за збор, констатирам дека претресот по Предлогот на законот е завршен.
Со оглед на тоа што не е поднесен дополнет предлог на закон на кој  може да се поднесуваат амандмани на седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа  53 пратеници. Од нив за гласаа  сите 53, нема воздржани, нема против.

Молам службите да утврдат точен број на присутни пратеници во салата.

(Службите го утврдуваат бројот на присутни пратеници во салата)

Во салата во овој момент има 62 пратеник, значи може  полноважно  да се гласа.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа  60 пратеници. Од нив за Предлогот на законот гласаа  сите 60, нема воздржани, нема против.

Молам службите да утврдат точен број на присутни пратеници во салата.

(Службите го утврдуваат бројот на присутни пратеници во салата)

Во салата има 62 пратеника, полноважно е гласањето.

Констатирам дека Собранието го донесе Законот изменување на Законот за тутун и тутунски производи.

Бидејќи дневниот ред е исцрпен констатирам дека 67 седница на Собранието на Република Македонија е завршена. 

Благодарам. 

(Седницата заврши со работа во 13,37 часот) 

